
EDITORIAL 

Tres acontecementos destacados do noso mundo mareiro merecen a nosa aten- 
ción: o colapso do prezo da sardiña; a maré negra do Mar Exeo e por fin a constitu- 
ción do Consorcio de Cooperativas de Mariscadores de Galicia. 

l O prezo da sardiña derreou, a pesar da política de intervención da CEE, 
porque en Galicia non se deu constituído unha OPP eficaz: tanto o espírito 
escasamente asociativo e solidario no sector como a vergonzante política 
das Administracións Públicas son culpables. 

2 O desastre do Mar Exeo puxo de manifesto os escasos intereses vinculados 
Ó mar limpo e ecoloxicamente equilibrado: houbo moitas máis mobiliza- 
cións para cobrar indemnizacións polos prexuízos ca polo restablecemento 
das fontes permanentes de producción: parece coma se fose máis rendible 

a contaminación do mar cá súa xestión. O apotegma: “na ría de Arousa 

non teríamos deixado entra-lo petróleo” xa que tería aniquilado o modo de 
vida productivo e laborioso da poboación, pon de manifesto cal é a mellor 

política anticontaminante. OPMAR ven reclamando -ó parecer diante dun 

país xordo- unha política de mar limpo e bioloxicamente productivo. 

3 O Consorcio de Cooperativas de Mariscadores de Galicia formouse para 

propoñer un modelo productivo e de xestión marisqueira racional, rendible 

e capaz de desatar tódalas posibilidades de riqueza da franxa intermareal. 

Fronte a ela a pretensión da Administración da Xunta, aliada cos liñamen- 

tos máis miserentos e xórdidos do sector, de manter como modelo unhas 

Confrarías incapaces, pedichonas e clientelares e uns mariscadores incom- 

petentes, predadores e furtivos só pode ser percibida como un insulto na- 
cional intolerable que ultrapasa os pactos da sociedade co Estado.



O Goberno da Xunta de Galicia parece ter unha dependencia ab
soluta do voto. 

Só así se explica que un Conselleiro de Pesca antes admirado pol
os seus esforzos a 

prol de anova-los modelos de producción peixeiro pase sen pena 
nin gloria pola di- 

rección estratéxica da política pesqueira. A visión cativa € ruín do
 propio sector que 

non parece querer madurecer, que non parece recoñece-los seus i
ntereses nin ter ca- 

pacidade para unha autoorganización acorde coas necesidades dos 
tempos é a que 

da o voto sen reclamar solución á contaminación das rías polos ver
quidos urbanos, 

que ademais de ser unha necesidade global, tamén é unha necesidade e
conómica: O 

marisco galego non procede dun mar limpo porque unha política anti
contaminante 

da menos votos ca un aterrado e quere máis esforzos e disciplina. Císmase en n
on 

constituí-las OPPs poderosas e capaces de guia-los intereses da producci
ón organi- 

zada, competitiva e capaz, e preténdese mante-la agonía dunhas Confrarí
as porque 

vale máis o pésimo coñecido ca calquera anovación. E así non saímos da co
ntami- 

nación, do destrozo das fontes de producción: e xa do colapso dos prezos e do
s mer- 

cados: os uns non arriscando os votos e os outros non arriscando Os proxectos, só se 

impón a maior potencia do principio de entropía. 

Quixemos adicar este número á ordenación bioeconómica mariña, especialment
e 

do marisqueo. A nosa intención é tanto un exame prospectivo das estratexias coope-
 

rativas como insistir na necesidade de afortala-los xermes dunha reorganización que 

dote de base empresarial sólida ás actividades marítimo-peixeiras.


